
BARANGAY SEAL OF GOOD FINANCIAL HOUSEKEEPING

ni Aldrin Avelino

Ang Barangay Seal of Good 
Financial Housekeeping ay 

ginagawad ng Pamahalaang 
Lungsod ng Quezon at ng 
Department of Local and 
Interior Government (DILG) sa 
mga pamahalaang barangay 
na masugid na sumusunod sa 
accounting rules and regulations 
at Government Procurement 
Reform Act o RA 9184. Isa sa 
mga ginawaran ng parangal na 
ito ay ang Barangay Unang Sigaw, 
Quezon City. 

Ayon kay Chairman Ricky Lacad, 

ito ay bunga ng mga polisiya 
at proseso na ipinatutupad ng 
pamahalaang barangay upang 
mapanigurado na nasusunod ang 
accounting at auditing standards na 
itinakda ng pamahalaang national. 
Isa na rito ay ang mabusising 
pag-oorganisa ng mga financial 
documents, at ang paninigurado ng 
kanilang mga kawani na kumpleto at 
naipapasa ang mga ito sa takdang 
oras sa Commission on Audit. 

Para naman sa mga kawani ng 
barangay, sila ay proud sa kanilang 
nakamit na parangal dahil ito ang 

pinaka-unang award patungkol sa 
good governance na natanggap 
ng Barangay Unang Sigaw. 

Patunay ang parangal na ito sa 
malinis na pamamahala ng mga 
opisyal ng Barangay Unang Sigaw 
sa kaban ng bayan na ipinagkatiwala 
sa kanila ng kanilang mga 
mamamayan. Tunay na kahanga-
hanga ang kanilang dekalidad na 
pamamahala at pagiging tapat 
sa serbisyo publiko.  Nawa ay 
magsilbi itong inspirasyon sa iba 
para sa isang maunlad at maayos 
na pamayanan.

Ang pagbabawal sa pagtatapon ng 
basura sa anumang uri ng katubigan, 
tulad ng irrigation canal, sapa, ilog, 
lawa, karagatan at iba pa, sa ating 
bansa ay nasasaad din sa RA 9275 
o The Philippine Clean Water Act.  
Ang layunin naman nito ay upang 
mapangalagaan ang kalidad ng tubig 
sa ating bansa.  

Malaki ang problema ng ating 
bansa, maging ng buong mundo, 
pagdating sa basura.  Huwag 
na nating iasa sa mga taga-linis 
ng kalsada o ng mga kanal ang 
paglilinis ng mga ito.  Tayo nang 
kumilos at mag-ambag sa paglilinis 
ng ating kapaligiran. Simulan natin 
sa pagtatapon ng basura sa tamang 
tapunan.  Huwag na nating iwan sa 
mga sidewalk, gilid ng poste o puno, 
sa mga kanal o ilog ang cups ng 
ating kape, ang mga balot ng ating 
kendi at sitsirya, at ang mga straws 
at upos ng sigarilyo. Huwag ihagis 
ang balot-balot o sako-sakong basura 
mula sa ating mga sasakyan papunta 
sa kalsada, sa gilid ng kalsada o sa 
mga kanal.  

Huwag na nating hintaying bahain 
at malunod tayo sa basurang tayo 
rin naman ang nagkalat. Kilos na 
mga kapatid. Ngayon na!

Panahon na naman ng tag-ulan. 
Sa maraming lugar, lalo na sa 

Metro Manila at sa Central Luzon, 
ito rin ay panahon na ng pagbaha. 
Kadalasang sinisisi sa mga pagbaha 
ay ang mga baradong kanal, estero, 
o iba’t ibang daluyan ng tubig ulan. 
Barado ang mga ito dahil sa basura 
– basura na itinapon din nating mga 
tao.  Kahit ang mga kanal at mga 
ilog na makikita at tumatawid sa 
kahabaan ng NLEX at SCTEX ay 
di rin naging ligtas na masaklap 
na katotohanang ito. 

Ayon sa Sections 48 at 49 ng RA 
9003 o ang Solid Waste Management 
Act, ipinagbabawal ang pagkakalat 
o pagtatapon ng anumang uri ng 
basura sa mga pampublikong lugar 
tulad ng kalsada, sidewalk, kanal, 
estero, parke, o mga establishment, 
kabilang ang pagiging dahilan 
o ang pagpayag sa gawaing 
ito. Ang pagsusunog ng mga 
naturang basura o solid waste ay 
ipinagbabawal din.  Ang sinumang 
mapapatunayang lumabag sa batas 
na ito ay maaaring pagmultahin o 
patawan ng community service sa 
munisipalidad kung saan naganap 
ang paglabag na ito, maaari ding 
parehong parusa ang maipataw.

SALOT NA 
BASURA

“Basurang itinapon mo, babalik din sa iyo.”  

Ang encroachment o trespassing 
ay ang pagtatayo ng isang 

istraktura, temporary man o 
permanente sa isang lupain, 
establisyimento, negosyo at lugar 
na pribado na walang pahintulot 
at ginagamit para sa pansariling 
pangangailangan na lamang. 
Maituturing din ang pag-encroach 
o pag-trespass ang pagpasok, 
pagdaan at pamamasyal ng isang 

individual o grupo ng tao sa isang 
pribadong lugar o establisyimento 
ng walang kaukulang pahintulot. 

Mahigpit na ipinapatupad sa mga 
expressway tulad ng NLEX-SCTEX 
ang pagbabawal sa pagpasok sa 
loob ng Right of Way o ROW nito 
gayundin ang pagtatayo ng mga 
istraktura sa gilid, bakanteng lote, 
ilalim ng tulay ng NLEX-SCTEX upang 
masiguro ang kaligtasan ng bawat 

kapitbahay na mga komunidad at 
mga motorista na dumaraan dito. 
Ito ay naaayon sa Repubic Act 2000 
o Limited Access Facilities Act at 
RA 917 o Philippine Highway Act. 
Ang sinumang mapapatunayang 
lumabag sa mga batas na ito ay 
mapaparusahan.  

Hangad ng NLEX-SCTEX ang 
isang mapayapa at ligtas na biyahe 
sa inyong lahat. Ingat po kayo!

ANO ANG ENCROACHMENT?


